SCHLICKEISER, CLAUDIA (34): Enkaufe met der Oma

Die Geschichte es e paar Johrcher her, da hatt ming GroR noch gelav. Ming GroRR wor domals
flinfunsibbzig un es immer met mir gaédn nohm DM oder nohm Rossmann gegange.

Eines Dags wor et widder so wigg un mir sin dohin getrocke. Noh e paar Minutte denk ich
bei mir: “Wo es denn ming GroR?” Ich lauf durch de Gang un denk: “Wo es se hin?” Beim
Shampon wor se nit, un op eimol sinn ich ming Oma em Gang stonn vor de Kondome. Dann
ben ich bei se hin, sag: “Oma, kann ich dir irgendwie helfen?” Ich sag: “Séks de die met de
Noppen ov die met der Farv, die met dem Geschmack?” Ich sag: “Welche diirfen et denn
sin?” Do luurt se de Kondome aan un se saht fér mich: “Kind, nd, ich han gedaach, ich stonn
vor de Flaster.”

